
MO097: Wessobrunner Glaube u. Beichte I

28W-135,2
28W-135,3
28W-135,4
28W-135,5
28W-135,6
28W-135,7
28W-135,8
28W-135,9
28W-135,10
28W-135,11
28W-135,12
28W-135,13
28W-135,14
28W-135,15
28W-135,16
28W-135,17
28W-135,18
28W-135,19
28W-135,20
28W-135,21
28W-135,22
28W-135,23
28W-135,24
28W-135,25
28W-135,26
28W-135,27

28W-137,13
28W-137,14
28W-137,15
28W-137,16
28W-137,17
28W-137,18
28W-137,20
28W-137,21
28W-137,22
28W-137,23
28W-137,24

Ih intsago mih demo tiufeli

unde allen sinen uuerchen . unde
allen sinen zierden unde fergiho

dir trohtin got almahtiger . scalclichero
gehorsami . nah diu so du

mih geuuerdest geuuisen . durh
dina almahtigun gnada . ih glouba
fasto an got almahtigen . nu hilf

aua du uile gnadiger herro allen
minen ungelouben .

Ih gloube an einen got uater
almahtigen . der dir skephari ist
himelis unde erda . unde allero
geskephidi . ih glouba daz sinen
einpornen sun . unseren herren
xp-m . unde glouba an den

heiligen keist . unde glouba . daz

die dria genennida ein uuariu gotheit
ist . diu dir io uuas ane anagengi .
unde iomer ist ane ente .

ih glouba daz der gotes sun inphangen
uuart fone demo heiligen

keisti . unde geboren uuart

fone sca- mariun . magit uuesentero
uuarer got . unde uuarer

mennisco .

Ih glouba daz der heiligi christ

an dirre uuerlte lebete . also ein
ander mennisco . az . tranc . slief .
hungerota . dursta . douti . uueinota .
suizta . unde er arbeitennes

muodoti . unde er nio ne gesundoti .
Ih glouba daz er getoufet

uuart an demo drizigistemo iare

in iordane fone sco- iohanno .

unde er sa ze erist fiercig taga .

unde naht fastota . unde er bechoret

28W-137,25
28W-137,33
28W-137,34
28W-137,35

28W-138,1
28W-138,2

28W-138,3

28W-138,4

28W-138,5

28W-138,6

28W-138,7

28W-138,8

28W-138,9

28W-138,10
28W-138,11
28W-138,12
28W-138,13
28W-138,14
28W-138,15
28W-138,16
28W-138,17
28W-138,18
28W-138,19
28W-138,20
28W-138,21
28W-138,22
28W-138,23
28W-138,24
28W-138,25
28W-138,26
28W-138,27
28W-138,28
28W-138,29
28W-138,30
28W-138,31
28W-138,32
28W-138,33
28W-138,34
28W-138,35
28W-138,36
28W-138,37
28W-138,38
28W-138,39

28W-139,3
28W-139,4
28W-139,5

uuart fone demo tiufelo .

Ih glouba diu unzalahaften

siniu zeichun . unde die chrefte
sinero uundere . ioh lera . also die

fier euuangeliste cellent . die er

nah demo sin selbes toufa . in drin
iaren . unde zuein min ahcig tagen .
hie in erda geuuorhta .

Ih gloube daz er fone iude

sinemo iugeren uerraten uuart .
uona den iuden gefangen uuart .
gebunten uuart . pespiren uuart .
gehalsslagot uuart . geuillet uuart .
an daz chruci genegelet uuart . unde
irstarb an sinero mennischeite .
nieht an dero gotheite .

Ih glouba daz diu sin heiligista

sela do fone demo lichnamen

ze helli nider fuor . mit dero sinero
gotelichen chrefti . daz er danna
irlosta alla sina iruueliten .

Ih glouba daz er also toter in

sine situn geuundot uuart . unde
dannan sament uz floz plout . unde
uuazer . ih glouba daz sin

lichinamo aba demo chruci genomen
uuart . unde begraben uuart .

unde an demo driten taga diu sin
heiligiste sela ze demo lichinamen
uuidere cho- . unde er do irstuont
fone demo tode mit sin

selbes chrefte . unde er sinen iungeren
irskein uuiben ioh mannun .

unde er in geoucta in manigi uuis
beuuarta die uuarheit sinero urstendidi .
ih gloube fasto daz er

az unde tranc sament sinen iugeron .
also ein ander mennisco .

Ih glouba daz er fone sinero
urstende an demo fiercigosten

taga ce himeli fuor . sinen jungeren
ana sehenten . unde er do

saz . ze dero ceseuun sines uater .

ih glouba daz er uns noh chumftic
ist an demo iungisten taga c erteilenne
lebende . unde tode . ubele

28W-139,6

28W-139,7

28W-139,9

28W-139,10
28W-139,11
28W-139,12
28W-139,13
28W-139,14
28W-139,15
28W-139,16
28W-139,17
28W-139,18
28W-139,19
28W-139,20
28W-139,21
28W-139,22
28W-139,23
28W-139,24
28W-139,25
28W-139,26
28W-139,27
28W-139,28
28W-139,31
28W-139,32
28W-139,33
28W-139,34
28W-139,35

28W-140,1
28W-140,2
28W-140,3
28W-140,4
28W-140,5
28W-140,6
28W-140,7
28W-140,8
28W-140,9
28W-140,10
28W-140,11
28W-140,12
28W-140,13
28W-140,14
28W-140,15
28W-140,16
28W-140,17
28W-140,18
28W-140,19
28W-140,20

unde guote . rehter urteilari nah iro
geuurhten .

Ih glouba eina christenheit

heiliga . potelichi unde allicha .
unde glouba gemeinsama allero
gotes heiligoni . unde giho eina
toufa . in den antlaz allero slahta
sundona . unde glouba die uuarun
urstendi mennisgines chunnes . in
demo iungesten taga unde gloube
danne . die rehten gotes urteili . ih
gloube daz danne allermenisclih
fure sih selben . gote reda geben
scol . souuio er gelebet unde geuurchet
habet . uuola odar ubelo .

unde daz imo dara nah gelonot
uuerde . herro got almahtiger ih
glouba an durnohtigi becherda .
unde ana rehta riuvuua unde

an begiht allero sundono . unde meintatun .
uollen geuuissen ioh uuaren

dinen antlaz .

ih glouba ube mennisclih nah
uuarere sinero bigiht die sunta
niemer ne geauerit . noh er andere
meintati furder ne geuuurchet .

ube er rehto riuuuonte .

unde statliche buozet . so imo

fone gote denne geboten uuirdet .
unde er so lebendo disan gagenuuerten
lib ferentet . daz imo dehein

sin ubeltat an demo iungisten

taga da geuuizzen ne uuirdet .

also glouba ih daz allen mennisgen
an den die houbethaften

sunda . ioh die meintatlichen achuste
folgerichesont . unde foluuonant
unbecherta . ioh unuuarlicho
riuuuonta . disan lib ferentent .

daz die fone dero rehtere

gotis urteili . danni ferfluochoti
farent mit demo tiufalo . unde mit
allen den unreinen keisten in daz
euuigi fiur dero hella . ih geloube

daz alle rehte gloubigi . unde rehte
lebende mennisgen . unde alle die
durnohtlicho uone unrehte ze

28W-140,21
28W-140,22
28W-140,23
28W-140,24
28W-140,25
28W-140,26
28W-140,27
28W-140,28
28W-140,29
28W-140,30
28W-140,31
28W-140,32
28W-140,33
28W-140,34

28W-141,1

28W-141,2

28W-141,3

28W-141,4

28W-141,5

28W-141,6

28W-141,7

28W-141,8

28W-141,9

28W-141,10
28W-141,11
28W-141,12
28W-141,13
28W-141,14
28W-141,15
28W-141,16
28W-141,17
28W-141,18
28W-141,19
28W-141,20
28W-141,21
28W-141,22
28W-141,23
28W-141,24
28W-141,25
28W-141,26
28W-141,27
28W-141,28
28W-141,29
28W-141,30
28W-141,31
28W-141,32
28W-141,33

rehte sih pecherent unde die iro

sunda rehte riuuonte disan gagenuurtigen
lib folferendent . daz die

gesegenoti alle ze demo euuigen

libe uareNT . ih gloube alla die

uuarheit dero heiligen euangeligun

allez daz dir horit ze rehtere

glouba . daz gloubo ih fasto . nah

den gotes gnadun . unde al daz

uuidere ist dere rehten gelouba .

daz lougeno ih . noh daz ne glouba

ih . sus gelouba ih trohtin got
almahtiger . nu hilf aua du filo

gnadiger herro allen minen ungelouben .

CONFESSIO .

Nu ne han ih filo sundiger mennisco
leidir mir neheine uuis rehte
christenlicho in guotemo lebenna .
die heiligen glouba so geuueret

noh pehalten so ih scolta . unde

han al mit den uuerchen leidir mir
ferlougenot sues ih fergehen habe
mit den uuorten dero gloube .
uuanda ih fasto gelouba ana uuara
pigiheda . unde uuanda ih getrua

in uuare rivuua . nah dinen gnadon
den uuaren antlaz . nu fliuho ih
abtrunnigiu dero heiligen glouba .
unde allero rehtero uuerche . ze
demo filo milten barmi dero dinero
almahtigen irbarmidi . unde

bito fone herzen . daz du gnadona
uater . unde du got alles trostes .
mir sundegistera . unde mir meintatigistero .
uber alla meintatigen .

nu geuuerdest gelazen durh die

dina almahtigen gnada statige
becherda . uuara bigiht . unde allero
minero sundoni durnohtigi riuua .
uuando du filo gnadic pist . got geuuisso
gnadic pist . uuando du

allen den fergibest iro sculda
souuelihe rehto riuuont . unde die dir
antlazont iro scolaren . unde ube

si ouh gerihte unde suona bietant .
so si ferrest mugin uuider die

ouh si sculdic sint . fone diu ferlazi

28W-142,1

28W-142,2

28W-142,3

28W-142,4

28W-142,5

28W-142,6

28W-142,7

28W-142,8

28W-142,9

28W-142,10
28W-142,11
28W-142,12
28W-142,13
28W-142,14
28W-142,18
28W-142,19
28W-142,20
28W-142,21
28W-142,22
28W-142,23
28W-142,24
28W-142,25
28W-142,26
28W-142,27
28W-142,28
28W-142,29
28W-142,30
28W-142,31
28W-142,32
28W-142,33
28W-142,34
28W-142,35
28W-142,36

28W-143,1
28W-143,2
28W-143,3
28W-143,4
28W-143,5
28W-143,6
28W-143,7
28W-143,8
28W-143,9
28W-143,10
28W-143,11
28W-143,12
28W-143,13

ih uone herzen . in daz selbe

gedinge . nah diu so du got almahtiger
mir frist gelazest . allen minen

scolaren . unde uuilo gerno

minna unde holtscaft geuuinnen .

ube ih mac . unde scol . umba alla

die ih si leider feruuorht han .

fone diu bigiho ih nu dir got almahtiger .
unde dir allero gnadone

uater . nah allen minen chunstin .

nah diu so du nu irmanen

geuuerdest mina gehugeda . dir

unde allen dinen truten allero minero
sundeno .

Ih han leidir mir ferbrochen . ioh
fersumet . elliu diniu gebot . ioh dina

e . in sunthaften uuillen . in gelusten .
gegiridon . geuuizzidon . geuolgeden .
gefrumedon . in raten . gedanchon .
uuorten . unde in uuerchen .

Ih pin leidir sculdic . in allero
ubermuoti . in allero uberhohi . in

allen achusten . in demo flize
uuerltlichero uuercho . in adeles

geluste . in intuerdunga . in fersmahidi .
in fermezzenheite . in unhulde .

in ergiridi . in geboten . in

uberhordi . in uberuuanidi . in geuualtes
gegiridi . in urlouben . in
uberheresenne . in unruocha . in
frabaldi . in unruocha . in ungenozsami .
in hohferti . in ungehorsami .

in uuidirstritigi . in geriuna .

in hartmuotigi . in ungerihti .

in undienisthafti . in unmezzecheiti .
in allemo ubelemo uuillen .

in ubersprachi . in ubergefazidi in
ubergebaridi . an demo frauelen
uberfangi allero gotes e .

Ih ne eroti . noh ne geuuirdota

mina forderon . mina maistere .
miniu hertuom . heithaftiu liuta .
noh ne uuas in getriu . noh nehein
gotes hus . den gotes lichinamen .
sin heilic pluot . die toufa . den
keistlichen chresimon . gotes dienist .

28W-143,14
28W-143,15
28W-143,16
28W-143,17
28W-143,18
28W-143,19
28W-143,21
28W-143,22
28W-143,23
28W-143,24
28W-143,26
28W-143,27
28W-143,28
28W-143,29
28W-143,30
28W-143,31
28W-143,32
28W-143,33
28W-143,34
28W-143,35
28W-143,36
28W-143,37
28W-143,38
28W-143,39

28W-144,1
28W-144,2
28W-144,3
28W-144,4
28W-144,5
28W-144,6
28W-144,7
28W-144,8
28W-144,9
28W-144,10
28W-144,11
28W-144,12
28W-144,13
28W-144,14
28W-144,15
28W-144,16
28W-144,17
28W-144,18
28W-144,19
28W-144,20
28W-144,21
28W-144,22
28W-144,23

die heiligen lera . daz hera heilictuom .
neheina gotes uuiha . fastataga .
firtaga . andera hera dultaga .

nehein heilic dinc . noh christenlih .
noh gotelih tinc . ne han ih so geeret .
so ih mit rehta scolta .

Ih pin sundic in allen offenen

sundon . in allero gotes fersmahidi .

in manigero uuirserunga . mines
ebenchristenen . unde in allero undiemuoti .
Ih han gesundot . in uppigero
guotlichi . in ruomesali . in unrehtere
anadahti . in losero uberzierda .

in uuattiurda . in gemeitheite .

in gelichesungi . in allero

betrogene . in allero losheite . in
uppigero ehaltige . in sunterlichero

e . in lobes giridi . in einstritigi .

in firuuizgerna . in niugerni . in
zuifilheite . in ungeuuoneheite . in
zoubere . in gougelodi . ana heilslihtunga .
in getrugedi . an demo

feruuazenen merzesali . des gotes
rehtes . in allemo tiufelheiti . in

allero gotes ferlougenunga . unde

in allero ungeloube . in tumpuuilliga .

in unrehtere milti . an

allemo uberflize . in lobes slihtunga .

in stritlera . in uberarbeitunga .

in allero uppicheiti .

Ih han gesundot in nide . in

abunsta . in hazze . in ungeuuardi .

in elnunge . in allero ubelero flizzicheite .
in allero bitterheite . in

fermeldunga . in meinrate . in pispracha .
in murmulode . in misseuuendigi .

in arcuuendigi . in incihti .

in bechorunga . in allero untriuua

in unchusti . in firmanidi .

in firruogidi . in ferleitidi . in bisuiche .
in leitsamunge . in fiantskefte .

in allero slahte . gemuogide

unde in tarahafti . in allero uuidiruuartigi
mines nahesten . unde in

allen ubeltaten .

Ih pin sculdic in sunthaftero

unfreuuida . in sermuotigi . in inblandini .

28W-144,24
28W-144,25
28W-144,26
28W-144,27
28W-144,30
28W-144,31
28W-144,32
28W-144,33
28W-144,34
28W-144,35
28W-144,36
28W-144,37

28W-145,1

28W-145,2

28W-145,3

28W-145,4

28W-145,5

28W-145,6

28W-145,7

28W-145,9

28W-145,10
28W-145,11
28W-145,12
28W-145,13
28W-145,14
28W-145,15
28W-145,16
28W-145,17
28W-145,18
28W-145,19
28W-145,20
28W-145,21
28W-145,22
28W-145,23
28W-145,24
28W-145,25
28W-145,26
28W-145,29
28W-145,30
28W-14531
28W-145,32
28W-145,33
28W-145,34
28W-145,35
28W-145,36
28W-145,37

in uuescreie . in uuoftin .

in unrehtere angista . in truricheite .

in chlaga . unde in alles leides unmezze .
unde in missetroste .

Ih han gesundet in tracheite .

in sumicheiti . in semftigerne . in
irricheite . in unfernunstige . in ungeuuizzidi .
in tumpheite . in allemo

unrata . in slafegemo muota .

in abtrunnige . in muozicheite . in
uppigemo gechose . in allero bosheite .
in unerhafti . in uzitegi .

in ferslafeni . in semftemo legere .

in ungeuuarheiti . in agezzeli . in

allero undurnohtigi . in ununterskidunga .
an demo unflize allero

guottati . in allero unfrumicheiti .

unda daz ih mina fillola ungeleret

habe die heiligen glouba .

Ih han gesuntit in zorne . in

abulge . in tobemo muote . in frafili .

in unsinnicheiti . in unredelichi .

in lastere . in gebage . in hohchose .

in gahunga . in strites machunga .

in rafsunga . in uuiges

gesturma . in fluochen . in gefehida .

in lagonne . in drouunga . in

racha . in allero ungedulte . in allero
ungezumfti . in bestumbelenne .

in zepliuuuenne . in manslahte .

mit getate . ioh mit uuillen .

in manigemo mortode . in firgifte .

in grimicheite . in tierlichero sarphi .

in razzi . in meinan eiden . in

gibrahte . in allemo ungezami . in

allere ungestuomidi . in ungemeinsami .
unde in allero florenheiti .

Ih pin sculdic in scazgiridi . in
rihtuomes frechi . in abgotes geuobeda .
in heidenskefte . in meinstala .

in diufen . in unrehtemo helenne .

in notnumfti . in scahtuoma .

in branta . in rouba . in urgeuuinna .

in uberchose . in archeite . in ferzadelenne .
in betelenne . in scantlichemo

geuuinne . in unrehtero

28W-146,1
28W-146,2
28W-146,3
28W-146,4
28W-146,5
28W-146,6
28W-146,7
28W-146,8
28W-146,9
28W-146,10
28W-146,11
28W-146,12
28W-146,13
28W-146,14
28W-146,15
28W-146,16
28W-146,17
28W-146,18
28W-146,19
28W-146,20
28W-146,21
28W-146,22
28W-146,23
28W-146,24

uuelunga . in giricheite in sunthaftero
mieta . in sunthaftero sorgen .

in sunthaften uunsgen . in unbednungenheite .

in fragunga . in untriuun .
in bescrenchidi . in ferdamnunga .
in unmezzigero forhtun .

in uberteilda . in irlogenemo urchunde .

in urdanchon . in manicfalten

lugen . in unrehtero suntfalga .

in muotferdenchidi . in allero
unuuarheite . minero antheize .
minero rehton einunga . in dero
binumfte . daz ih gelonot ne habe
den ih sculdic bin . unde in serphemo
antfange . in ungastlichi . in
unirbarmidi . in unuuolauuilligi .

in unrehtemo trise . in unrauua .

in unrehtero uuacha . an dero firsumidi
allero christenlichero ehaldigi .

unde geuuoneheit mines

zehenten . unde anderes gotes geltes .

unde opferes . gastuomes . almuosines .

gebetes . rehtero uuacha .
fliz gotes dienestis . alles gotes

